
WBW FRENIN gan Alfred Jarry

CYFLWYNIAD

° Perfformiwyd gyntaf yn y Théatre de 'Oeuvre, Paris.

ALFRED  JARRY

Achosodd derfysgoedd ar y strydoedd, gymaint oedd yr
adwaith i'r gwaith newydd hwn. Cafodd ei gau ar Ragfyr
10fed, 1896 - deuddydd wedi iddo agor.

° Dechreuodd Jarry y gwaith pan oedd yn bymtheg oed:
tyfodd o sgets a gréodd gyda chyfaill wrth iddynt wneud

hwyl o un o’u hathrawon.
° Cafodd ei pherfformio gan gymysgedd o bypedau
(marionettes) ac actorion.

° Mae’n ddrama anarchaidd, swreal a gwyllt iawn. Mae’n torri ar bob confensiwn, rheol a
thraddodiad theatrig ei chyfnod.

° Mae’n barodi o Macbeth gydag elfennau o Hamlet a King Lear (Shakespeare).

° Cafodd effaith ar gonfensiynau llenyddol Ewrop ar droad yr ugeinfed ganrif.

° Mae ambell un yn honni ei fod wedi agor y drws i foderniaeth; er nid yw’n farn unfrydol.

° Wbw Frenin oedd y ddrama gyntaf i droi’n llwyr oddi wrth draddodiadau theatr
gonfensiynol y cyfnod. Caiff ei glodfori, gan rai, fel tad y theatr swreal, abswrd a dada.
Cafodd effaith ar waith Samuel Beckett, Eugene lonesco ac Antonin Artaud.

Y PERFFORMIAD CYNTAF

Perfformiwyd gyntaf gydag actorion byw ym Mharis, 1896. Creodd sgandal fawr. Gair cyntaf

y ddrama wreiddiol oedd “merdre”, addasiad pwrpasol o’r gair Ffrengig “merde”. Yn 6l y

sén, cymerodd sawl munud i dawelu’r gynulleidfa er mwyn caniatau i'r perfformiad barhau.
Gadawodd sawl aelod o'r gynulleidfa, wedi eu cythruddo gan y defnydd o’r gair bas hwn. Mewn
cyfieithiadau ac addasiadau o’r gwreiddiol mae’r gair cyntaf yn ceisio bod yr un mor ddadleuol
- gan ddefnyddio geiriau megis ‘Pshit’ or ‘Shikt’. Dylid ystyried hyn wrth drafod y ddrama: oes
modd cael y fath effaith ar gynulleidfa gyfoes; cynulleidfa sydd wedi hen arfer ar glywed geiriau
cryf a gweld gweithredoedd bas yn y theatr gyfoes?

Ar y noson agoriadol, wrth i’r actor Firmin Gernier (Sién Wbw) ddweud y gair cyntaf
—"“Merdre!” ffrwydrodd y gynulleidfa a créwyd yr hyn a ddisgrifir fel ‘pandemoniwm liwyr’.
Cymerodd bymtheg munud i dawelu’r ty a sicrhau fod modd parhau &'r ddrama. Liwyddodd y
rheolwr llwyfan i reoli’'r gynulleidfa trwy droi golau’r blaen ty ymlaen a synnu’r gynulleidfa trwy’r
weithred hon gan fynnu eu bod yn tawelu. Byrfyfyriodd Gernier rhyw fath o ddawns ddoniol er
mwyn ymdawelu’r gynulleidfa gynhyrfus oedd wedi aros yn y theatr. Cafwyd ail berfformiad,
yna yr oedd rhaid cau’r sioe ac aeth y theatr yn dywyll. Yr oedd Jarry a’'i ddrama yn enwog trwy
Baris gyfan, ac yn fuan iawn lledodd yr enwogrwydd hwn ar draws Ewrop.

Cafwyd ymateb gyferbyniol iawn i'r ddrama: cafodd ei hofni, ei ffieiddio a’i chlodfori.

LLEOLIAD

Mae’r gwreiddiol wedi ei lleoli yng Ngwlad Pwyl. Er hynny, mewn gwirionedd, nid yw Gwlad
Pwyl Jarry yn debyg i Wiad Pwyl. Nid ydyw yn unrhyw le penodol o gwbl, ac mae’n deyrnas
swreal wedi ei boblogi gan ffyliaid. J6c eiriol yn y gwreiddiol ydoedd Gwlad Pwyl, gan fod y gair
“pologne” yn golygu selsig a wnaed o ddarnau rhad o gig. Roedd yn selsig a ymddangosai'n
aml yn y fersiynau Ffrengig o’r sioe Punch a Judy.

SYNOPSIS

Mae Siébn Wbw yn ffwl o unben sydd yn lladd ac yn ymosod ar wledydd eraill heb reswm. Sian
Wbw yw ei wraig ac mae’n gwmni iddo wrth iddo reoli heb reswm a lladd heb foes. Mae eu
plant yr un mor ddi-feddwl a di-ddeall. Er mwyn sicrhau teyrngarwch mae Wbw yn gwaredu
unrhyw un sy’n anghytuno ag ef o’u gallu i feddwl ac yn mynnu trethi uchel iawn. Mae’r teulu’n
chwalu wrth iddynt oll chwilio am fwy o bwer a phwrpas gwag ac mae’r wlad yn troi'n le erchyll,
gwallgof ac abswrd i fyw ynddi.

PARIS YN YR 1890AU

Roedd Paris yn mynd trwy gyfnod o newid gwleidyddol mawr ac o sgandal yn yr 1890au. Yr
oedd rhwyg mawr rhwng y pleidiau gwleidyddol; rhwyg mawr rhwng y carfannau addysgedig:
dim ond y gymuned gelfyddydol yn Montmartre oedd yn barod i dderbyn pawb - daeth yn
gymuned agos a bywiog iawn. Fe ddigwydd yn aml: pan mae cyfnod o ansefydlogrwydd
gwleidyddol, mae byd y celfyddydau yn ffynnu.

THEATR'Y CYFNOD

Theatr geidwadol oedd theatr y cyfnod, theatr oedd yn ofalus o’i chynulleidfa bourgeoisie.
Roedd mwy a mwy o ddramau mewn arddull realaeth yn cael eu llwyfannu: dramau oedd yn
gwneud i’r gynulleidfa gredu yr hyn oeddent yn weld ar y llwyfan. Nid oedd yn theatr nac yn
gynulleidfa oedd yn barod i werthfawrogi Jarry a’i syniadaeth newydd. Fel y West End heddiw;
roedd yn theatr oedd yn mynnu cael “enw”, seren i hyrwyddo llwyddiant unrhyw ddrama/
gynhyrchiad.

Nid oedd y gynulleidfa oedd yn mynychu’r theatr ar yr adeg yn barod, nac yn disgwyl Wbw
Frenin .Yn enwedig wrth i’r prif gymeriad gyrraedd y llwyfan a gweiddi ‘Merdre!’

THEATR JARRY

Jarry turned the theatre upside-down and inside-out. He took reality and
placed it into a magician’s top hat. With a wave of his wand and a magic word
or two, he produced not a loveable furry white rabbit but the grotesque and
foul-mouthed Pere Ubu. People have not been able to look at drama in the
same way since.
William P. Wiles, o'i lyfr Drama for Students, Gale, 2000.

Gwrthryfelodd Jarry yn erbyn confensiynau theatr ei oes. Gwrthododd hualau realaeth, a
chreodd ei fyd theatrig ei hun - caiff y syniadaeth newydd hon ei archwilio a’i esbonio yn ei
Bataffiseg (pataphysics). Credai Jarry fod defnyddio propiau a set real yn fodd o rwystro
cynulleidfa rhag gweld realaeth personol, eu gweledigaeth bersonol o’r lleoliad a’r weithred

a gréwyd ar y llwyfan. Yn yr un modd, roedd yn gwrthwynebu codi a gostwng y llenni gan ei
fod yn fodd o ddistrywio’r berthynas agos rhwng y gynulleidfa a’r ddrama. Byddai set fanwl yn
rhwystro’r gynulleidfa rhag creu eu lleoliadau eu hunain yn y dychymyg: dyna ble mae gwir
ddrama yn gweithredu yn 6l Jarry.

| sicrhau fod y gynulleidfa yn defnyddio eu dychymyg ac yn weithredol fe ddefnyddiodd
blacardiau gydag enwau lleoliadau arnynt: defnyddiodd ddyfeisiadau awgrymol - un actor i
gynrychioli catrawd o filwyr, pypedau gwellt i gynrychioli’r byddigion.

Yr oedd eisiau ymateb gan y gynulleidfa. Yr oedd yn gweld theatr megis celf oedd yno i herio
cynulleidfa, ac yr oedd wrth ei fodd gyda’r ymateb a gafwyd ar noson agoriadol Wbw Frenin
. Ar y noson honno, fe ddaeth cymeriad i’r llwyfan a lwyddodd i herio’r sefydliad yn ogystal a
herio theatr ei hun gan newid yr hyn fyddai’'n dderbyniol ar lwyfan am byth.

WBW

° Y prif gymeriad: mae’n dwp, ffyrnig a chas.

° Mae’'n gymeriad grotesg: bron dim gwallt a bol
enfawr.

° Mae’'n symbol o'r hyn oedd yn wrthun am y
bourgeoisie.

° Mae’n cynrychioli ein dyheadau tywyllaf; y rhai na

allwn eu rheoli.

THEMAU A THECHNEGAU

UCHELGAIS

Mae uchelgais Wbw, yn fodd o yrru’r plot yn ei flaen. Fel Macbeth, mae ganddo amheuaeth
ynglyn a disodli’r brenin. Mae Sian Wbw yn gadarn ac yn cwestiynu ei ddewrder a’i allu i
lwyddo - yn union fel ac y gwna Lady Macbeth yn nrama Shakespeare.

Yr eiliad wedi i’r cynllwyn ddechrau mae Sién Wbw a’i uchelgais yn troi’n rhywbeth hyll i'w
wylio. O’'n blaenau fe welwn ddyn yn troi mewn i anifail sy’n rheibio popeth er mwyn diwallu ei
uchelgais

Y BOURGEOISIE

Mae annhegwch y system gymdeithasol yn ffactor amlwg yn y darn. Mae pellter mawr rhwng

y tlodion a’r bourgeoisie. Gwelwn hyn yn Jarry - mae’n symbol o natur drachwantus a hunanol
y dosbarth hwn. Mae’r olygfa ble teflir yr arian wrth i Wbw gael ei goroni yn arwain at ymladd

a marwolaethau - oll yn enw arian a thrachwant. Dengys y ddrama fod y dosbarth canol (y
gynulleidfa) yn llwgr; ond bod y dosbarth sy’n rheoli hyd yn oed yn fwy llwgr. Mae’n feirniadaeth
lym ar gymdeithas.

ABSWRDIAETH

Mae’n derm sy’n disgrifio diffyg rhesymoldeb a threfn o fewn yr hil ddynol. Y mae’n derm

a allai fod wedi cael ei fathu i ddisgrifio Sibn Wbw - does dim sy’n rhesymol, yn foesol nac

yn drefnus am ei fod. Trwy gydol y ddrama, nid oes ganddo syniad o’r hyn sy’n digwydd 0’i
amgylch: llofruddiaeth, torri dyn yn ddarnau o gnawd, torf yn ymladd hyd angau am ddarnau o
arian. Mae’r cymeriad hefyd yn abswrd oherwydd ei ddiffyg rhesymeg a'i allu i greu rhesymeg
hunanol. Ei reswm dros fyw ydyw er mwyn iddo allu lladd eraill. Mae’n creu rhesymeg abswrd.
Ei fwriad yw i ladd, daw lladd felly yn rhesymol o fewn y bywyd y mae’n greu i'w hun a’r rhai
sydd o’i amgyich.

GWRTH-ARWR

Trosiad yw Sidén Wbw: mae’n cynrychioli’'r dyn cyfoes. Creda rhai mai ef yw’r gwrth-arwr cyntaf
ym myd y theatr, ond gellir dadlau bod esiamplau cynharach nac Wbw. Mae’'n wrth-arwr gan ei
fod yn brif gymeriad tew, hyll, hunanol, grotesg, creulon a drygionus iawn. Fel lago yn Othello,
mae’n creu dinistr ar raddfa eang. Mae ymddygiad Wbw yn annerbyniol. Nid yw’'n meddwl

am ganlyniadau ei ymddygiad na’i benderfyniadau byrbwyll. Nid oes un elfen o’i gymeriad yn
bositif, felly mae’n esiampl gwych o wrth-arwr.

UNBENNAETH

Gwlad ble mae’r unben yn rheoli. Ef/hi sydd yn gyfrifol am bob penderfyniad, bod deddf a phib
gweithred yn y wlad / deyrnas. Mae Wbw yn gynrychiolaeth abswrd o sawl unben hanesyddol.

Yn 2013 fe wnaeth cynhyrchiad amaturaidd Coleg Y Drindod, Dewi Sant archwilio’r thema hon.
Agorwyd y ddrama gyda sioe Punch a Judy; yna gwelwyd delweddau o sawl unben nodedig.
Rhoddwyd elfennau o wyneb Punch, megis trwyn, gén neu het iddynt. Gweler y lluniau isod:

i

i

Y PRIF GYMERIADAU

SION WBW

Mae Wbw yn dechrau’r ddrama fel Capten. Mae’n dew,
drewllyd a brwnt. Caria ffon gerdded yn ei law dde ac fe
ddefnyddia frws toiled fel ei deyrnwialen (sceptre). Mae’'n
cynrychioli y rhai hynny sy’n ennill, pwer er nad ydynt yn
ddigon deallus na moesol i'w ddal. Mae ei weithredoedd
yn rhai gwyllt ac mae ei areithiau yn fasweddus, llawn
rhegfeydd a iaith anweddus.

Mae'n lladd y teulu brenhinol er mwyn ennill y goron a’r
holl gyfoeth. Mae’n cymryd popeth mae’n ei ddeisyfu, heb
ots am y canlyniadau na phwy sy’n cael eu clwyfo neu eu
lladd. Pan gaiff ei fygwth gan fab y brenin, mae’n dianc a chuddio. LIwfrgi ydyw. Trwy gydol y
ddrama y mae’n bwyta yfed a gweiddi’n fasweddus. Mae’n anodd iawn ei wylio heb ei gasau, a
dyna’r bwriad.

Creodd Jarry y cymeriad hwn er mwyn arddangos camweddau’r dosbarth canol i’'r dosbarth
canol. Mae Wbw yn eu cynrychioli ar y llwyfan. Dyna pam fod nifer wedi casau’r ddrama pan
agorodd ym Mharis.

SIAN WBW

Gwraig Wbw. Fel Lady Macbeth mae’n annog ei gwr i
ennill pwer, safle a chyfoeth trwy ladd y brenin. Y mae’n
fenyw fas, hyll ac anfoesol. Er ei bod mor greulon ac Wbw,
fe ddengys ychydig bach mwy o allu gwleidyddol.

Mae’n gallu gweithredu heb ei gwr, ac oni bai am
ymyrraeth eu mab, fe fyddai wedi llwyddo i ddwyn yr holl
aur oddi wrtho. Mae’n gynrychiolaeth abswrd a negatif
arall o'r bourgeoisie.

TAG UG/SAFON UWCH DRAMA \\ © WJEC CBAC Ltd




WBW FRENIN gan Alfred Jarry

ARDDULL

Caiff Wbw Frenin ei galw gan rai yn Ddrama Abswrd. Yn amlwg mae elfennau o’r Theatr
Abswrd yn y ddrama ac mae’n hawdd ei chategoreiddio yn y fath fodd. Er hynny, cafodd ei
chreu cyn fod y Theatr Abswrd yn bodoli. Yn sicr, fe agorodd y ffordd i Foderniaeth, Swrealaeth,
Dadayddiaeth ac Abswrdiaeth. Er hynny, mae’n amhosibl rhoi un label i'r ddrama hon, gan ei
bod wedi torri tir newydd sbon pan gafodd ei chyflwyno gyntaf ym Mharis.

. MODERNIAETH
Arddull celfyddydol a geisiodd symud oddi wrth y ffurfiau mwy clasurol a thraddodiadol.
Yn sicr, mae Wbw Frenin yn llwyddo i wneud hyn gan ei fod yn cael gwared ar unrhyw
ffurf theatr draddodiadol ac yn creu ffurf amrwd newydd sbon.

. SWREALAETH
Ymsymudiad ym myd celf a llenyddiaeth: daeth i'w anterth ar ddechrau’r ugeinfed ganrif.
Ei brif ffocws oedd cyfleu breuddwydion a gweledigaethau heb fod yn glwm i hualau
rhesymeg. Roedd y weledigaeth gelfyddydol yn ddigon: nid oedd angen esbonio’r
cynnwys. Mae gwisg wreiddiol Wbw yn archwilio elfennau o swrealaeth.

. DADAYDDIAETH
Ymsymudiad byd celf sy’n gwrthod rhesymeg a chonfensiynau. Dyna wnaeth Jarry wrth
greu ei blot a’i arddull llwyfannu gwreiddiol.

. ABSWRDIAETH
Athroniaeth sy’n datgan fod y byd heb reswm, yn ddi-resymeg. Y mae’n honni fod y
frwydr i ddarganfod ystyr yn gwrthryfela yn erbyn natur ddi-ystyr a di-reswm y bydysawd.
Mae hyn yn sicr yn thema amlwg yn Wbw Frenin.

Er bod elfennau o’r uchod yn y ddrama, erbyn heddiw y term a ddefnyddir wrth ddisgrifio’r
gwaith yw gwrth-naturiolaidd.

Galwodd Jarry ei arddull yn — Pataffiseg (Pataphysics).

Creodd wyddoniaeth syml 0’i syniadaeth ble mae’n archwilio elfennau sydd ddim yn real megis
peiriant teithio trwy amser. Creodd barodi bwrpasol o syniadaeth wyddonol. Mae’n esiampl o
sut ddylai'r dychymyg ddim gael ei reoli gan ddamcaniaethau gwyddonol a labelau llenyddol.

Mae’r ddamcaniaeth barodiaidd yma yn un o’r rhesymau pam y caiff Wbw Frenin ei gysidro

yn ddrama anaeddfed gan ambell feirniad llenyddol a theatrig a pham nad yw yn cael ei
llwyfannu’n aml iawn heddiw.

Wrth astudio’r ddrama ar gyfer yr arholiad rhaid ystyried y canlynol

 Cyfuno sgiliau e.e.
meim, dawns, llais-lun

(voice-scape)

* Blocio / llwyfannu

creadigol

Actor Cyfarwyddwr Cynllunydd
* Llais * Tymer * Dychymyg
* Symudiad * Awyrgylch * Cynllunio heb hualau
* Rhyngweithio ar * Perthynas lleoliad, cymeriad,
y llwyfan * Themau thema benodol.

* Rhyddid ffurf ac arddull
* Rhyddid lliw a siap

YNY DYCHYMYG

Y mae’r dewis ynglyn & sut i Actio, Cyfarwyddo, Cynllunio Wbw Frenin OLL

TECHNEGAU DRAMATIG

SYMBOLAETH (SYMBOLISM)

Mae sawl elfen o symbolaeth yn y ddrama. E.e. y mae
brws toiled yn symbol o deyrnwialen (sceptre) Sion Wbw.
Mae'r iaith fasweddus a’r defnydd o hiwmor fas (toilet
humour) yn symbol o sut mae Jarry yn herio’r sefydliad
a’r gymdeithas sy’n gwylio’r ddrama. Yn &l Jarry, nid yw
brenhinoedd, gwleidyddion neu ffigurau crefyddol yn
ddim mwy na’r hyn a ganfyddir mewn toiled. Mae’n herio’r
gynulleidfa trwy eu trin ag amharch llwyr.

Mae Wbw yn symbol o’r drygioni sydd ym mhob un
ohonom. Fel Shakespeare, yr oedd Jarry yn ceisio dal drych (funhouse mirror) er mwyn i ni
weld ein hunain ynddo.

Yr oedd Jarry am i'r actor a chwaraeodd Wbw gyntaf, wisgo mwgwd, ond gwrthododd yr actor.
Rhoddwyd gwisg grotesg iddo er mwyn sicrhau fod y gynulleidfa yn gweld pa mor erchyll oedd
Sién Wbw: pa mor erchyll yw dyn.

CYNNWYS A FFURF GWRTH-NATURIOLAIDD

Creodd Jarry y ddrama er mwyn herio disgwyliadau traddodiadol y gynulleidfa ynglyn & theatr.
Nid oedd am iddynt ddeall y cynnwys nac adnabod vy ffurf. Disgrifiodd y ffurf megis drych mewn
ffair - yr oedd yn creu darlun gwyrdroédig o’r gwyliwr ei hun. Bu i Jarry hefyd ddisgrifio ei
gynulleidfa yn nhermau ei brif gymeriad, ‘A mass-inert, obtuse, and passive-that. . . need to be
shaken up from time to time.’

Mae sawl beirniad wedi awgrymu y gallai plentyn fod wedi cynllunio Wbw Frenin : dyna fwriad
Jarry. Yr oedd am i'r cynhyrchiad edrych fel petai wedi tyfu o fewn dychymyg plentyn, plentyn
oedd yn byw i wireddu ei ddyheadau tywyllaf.

SLAPSTIC A THRAIS

Rhaid cofio taw prif ysgogiad Jarry oedd y sioeau Punch a Judy traddodiadol. Dyna pam fod
gymaint o slapstic a thrais yn y ddrama. Comedi gorfforol yw slapstic; comedi sy’'n gwthio
symudiadau a gweithredoedd yr hil ddynol i'r eithaf. Mae clowniau yn defnyddio llawer o
slapstic.

Daw’r term o waith y cwmniau Commedia dell’arte oedd yn perfformio yn yr Eidal yn yr unfed
ganrif ar bymtheg. Yn llythrennol, roedd un actor yn defnyddio ffon (stick) i daro actor arall a
chael y gynulleidfa i chwerthin.

Mae’r defnydd o drais slapstic yn cael ei ddefnyddio sawl gwaith yn Wbw Frenin. Er bod y trais
yn gomig, mae natur dywyll iawn iddo. Mae’r nifer o farwolaethau yn erchyll: yr elfen o slapstic,
hiwmor a chomedi corfforol sydd yn ei gadw o fewn ffiniau gwrth-naturiolaeth yn hytrach na
drama mwy tywyll ac threisgar.

Mae trais yn declyn i Wbw. Dyna sut y mae’n llwyddo i ennill pwer a bywyd da.

SIOE BYPEDAU

Cynlluniodd Jarry ei ddrama i fod yn un ar gyfer pypedau. Roedd y symudiadau gwreiddiol
yn herciog ac wedi eu rhannu’n gamau llai (yn debyg i'r hyn mae Berkoff yn ei wneud ar
adegau). Yn yr un modd roedd am i'r gwaith llais fod yn robotig a thoredig. Yr oedd Jarry am
i'r gynulleidfa wylio “pypedau” ar y llwyfan. Yn ffilm Jean-Christophe Averty (1965) mae modd
gweld elfennau o’r lliwyfannu gwreiddiol e.e. siwt gorff gyfan ar gyfer Wbw a’r defnydd o’r
symudiadau a’r patrymau lleisiol abstract a thoredig.

http://bit.ly/1Gr9LM1

Yr oedd Jarry am i’r actorion ymddangos ar y llwyfan mewn mygydau neu wisgoedd grotesg:
nid oedd am iddynt edrych yn real neu’n ddynol o gwbl. Rhaid cofio hyn wrth ystyried elfennau
technegol a pherfformio’r cynhyrchiad.

Cafodd ei llwyfannu gan Jarry wrth ddefnyddio pypedau. Yn hwyrach cafodd ei addasu
i gartwn. Dylid ystyried yr elfennau gartwnaidd hyn wrth feddwl am y gwisgoedd a’r
perfformiadau.

LLWYFANNU

Oherwydd natur abstract y ddrama, mae’r potensial llwyfannu yn ddi-ddiwedd. Rhaid cofio fod
yn rhaid i’r gwaith herio’r gynulleidfa: herio’r hyn maent yn ddisgwyl o'r theatr.

Mae sawl lleoliad, naws a thema i'w arddangos. | gadw at syniadaeth gwrth-realaeth a gwrth-
naturiolaidd y darn, yr oedd Jarry am i’r set fod yn finimalaidd gan arddangos lleoliadau yn
bennaf trwy’'r defnydd o bropiau symbolaidd. E.e. os oedd angen ffenestr, fe'i cludwyd ary
llwyfan gan actor mewn modd oedd yn bell o fod yn naturiolaidd a chredadwy. Fel mewn

sioe bypedau, créwyd lleoliad trwy roi placard ar y llwyfan. Mae’r newidiadau lleoliad cyson
yn ychwanegu at y teimlad afreal sy’'n rhan o’r ddrama: ni ellir ei llwyfannu mewn modd
naturiolaidd, a dyna brif fwriad Jarry.

Caiff yr amryw leoliadau a'r symud cynyddol ei gymharu gyda montage sinematig: yr oedd am i
ni weld y byd ar ras, mewn ffurf grotesg a gwahanol.

Er bod nifer yn awgrymu fod ymateb y gynulleidfa ar y noson agoriadol yn arddangos fod y
gynulleidfa ddim wedi deall Wbw Frenin , roedd Jarry yn anghytuno — credai fod y cyhoedd
wedi “ei gasau gan eu bod yn ei ddeall”. Yn 6l Jarry yr oeddent yn ei gasau gan eu bod yn
gweld eu hunain ary liwyfan.

MAE’R CHWE CYNLLUN GWISG AR GYFER SION A SIAN WBW ISOD YN FFOCYSU AR
ELFENNAU GWAHANOL O’'R CYMERIADAU

CWESTIYNAU I'W YSTYRIED

° Beth sy’n wahanol?
° Beth sy’'n debyg?
° Ar ba elfennau o’r cymeriad y mae’r cynllunwyr wedi canolbwyntio?
° Beth sy’n nodedig am:
Ffurf a siap y gwisgoedd?
Lliw?

Gwallt a cholur?

CWESTIYNAU AR GYFER DYLUNIO

Beth mae pob llun yn ei ddweud am ei gynhyrchiad?
Sut all y set ar gyfer pob cynhyrchiad edrych?

Sut gynllun goleuo fyddai’'n cyd fynd &’r gwisgoedd?
Sut gynllun sain fyddai’'n cyd fynd &'r gwisgoedd?

Dewiswch ddarn o gerddoriaeth am bob un o’r lluniau. Pam dewis y darn
penodol hwnnw?

CWESTIYNAU AR GYFER CYFARWYDDO

Sut awyrgylch mae’r cyfarwyddwr yn ceisio ei greu ar yr adegau penodol yma?

Pam ydych chi'n meddwl fod y cyfarwyddwr eisiau i'r cymeriadau edrych fel hyn?

Pa thema(u) mae’r cyfarwyddwr yn ceisio ei lunio gyda’r portreadau hyn o Sién a Sian?
Pa actorion adnabyddus fyddech chi’n ddewis pe byddech yn castio Sian a Sién Wbw ar
gyfer cynhyrchiad cyfoes?

CWESTIYNAU AR GYFER ACTIO

Pa briodweddau corfforol mae pob un o’r dehongliadau yn eu awgrymu i chi?
Pa brodweddau lleisiol gallech chi ddefnyddio i wireddu’r dehongliadau hyn?
Sut bydd angen i’r actorion gyfathrebu &’i gilydd?

Mae’r cynyrchiadau ar y gwaelod, am y dde wedi cyfnewid rolau rhyw yr actorion. Caiff
Sibn ei bortreadu gan ddynes a caiff Sian ei phortreadu gan ddyn. Sut effaith mae hynny’n ei
gael ar eich dehongliad chi o’r ddrama?

RHAGOR O DELWEDDAU GWISG

CYDNABYDDIAETH

Clawr: Wbw; © Theatre at UBC, llun gan Nancii Bernard http://bit.ly/2bGbmJ7

Clawr y llyfr Ubu ROI, gan Alfred Jarry, cyfieithiad gan Barbara Wright, hawlfraint ©1961 gan
New Directions Publishing Corp. Defnyddwyd dan ganiatadd New Directions Publishing Corp.

Clawr: Wbw; © Theatre at UBC, llun gan Nancii Bernard http://bit.ly/2bGbmJ7
Lluniau Wbw Roi, cynhyrchiad Trinity St. Davids BA Acting.

Tony Torn fel Siébn Wbw, Ubu Sings Ubu, Presence Productions.

Sian Wbw. Heb lwyddo i olrhain yr hawlfraint. A fyddech cystal a chysylltu & ni os mai chi yw
deiliad yr hawlfraint.

Llun gan Claude James\INA via Getty Images.
Ubu Roi; Luke Younge, Lucid Pictures.

Sién a Sian Wbw. Heb Ilwyddo i olrhain yr hawlfraint. A fyddech cystal & chysylltu & ni os chi yw
deiliad yr hawlfraint.

Cynhyrchiad Theatr yn UBC, llun gan Stephanie Xu/The Ubyssey http://ubyssey.ca/

Sién a Sian Wbw; Ffotograffydd Giorgiana Lascu

Sién a Sian Wbw; Sarah Roland http://sarahrolanddesign.com/

Sién a Sian Wbw; © Max Basch. http://www.maxwellbasch.com/

Sidn a Sian Wbw. Heb Ilwyddo i olrhain yr hawlfraint. A fyddech cystal a chysylltu & ni os chi yw
deiliad yr hawlfraint.

Lluniau o gymeriadau; Diana Ford http://dianaford.co.uk/

Lluniad o Sién a Sian Wbw; Heb Iwyddo i olrhain yr hawlfraint. A fyddech cystal & chysylltu a ni
os chi yw deiliad yr hawlfraint.

Gwisgoedd; Suzanne Harel http://www.suzanneharel.com/

Lluniad/gwisgoedd; Heb Iwyddo i olrhain yr hawlfraint. A fyddech cystal & chysylltu & ni os chi
yw deiliad yr hawlfraint.

Gwisgoedd; Diana Ford http://dianaford.co.uk/

Gwnaethpwyd pob ymdrech i gysylitu & deiliaid hawlfraint y deunyddiau, ond os oes unrhyw
beth wedi’i hepgor, neu unrhyw beth yn anghywir, rhowch wybod i ni er mwyn i ni allu gwneud
y cywiriadau angenrheidiol.

